
Consortiwm De-orllewin a Chanolbarth Cymru
Creu Cysylltiadau
1. Nod
Datblygu model a strwythur ar gyfer gwaith Consortiwm sy’n creu sefydliad cynhwysol a hyblyg sy’n gallu ymateb i amgylchiadau newydd ac sy’n cefnogi cyflwyno’r canlyniadau gorau posib i ddysgwyr.  

2. Cefndir
Mae Consortiwm De-orllewin a Chanolbarth Cymru yn cynnwys chwe Awdurdod Lleol Sir Gaerfyrddin, Ceredigion, Bwrdeistref Sirol Castell-nedd Port Talbot, Sir Benfro, Powys a Dinas a Sir Abertawe, a’r olaf yw’r awdurdod blaen. Mae Consortiwm De-orllewin a Chanolbarth Cymru yn sefydliad llwyddiannus, effeithlon a chydweithredol y mae iddo hanes o weithio’n agos gyda Llywodraeth Cynulliad Cymru ac sydd wedi cyflawni canlyniadau cadarnhaol mewn amrywiaeth o feysydd. Ffocws gwaith y consortiwm yw addysg.

Sefydlwyd Consortiwm De-orllewin a Chanolbarth Cymru yn sgîl rhoi Asesu Trothwy a Rheoli Perfformiad ar waith i athrawon. Dechreuodd y consortiwm yn ‘fach’ yn yr ystyr bod ei gylch gorchwyl yn gyfyngedig i ychydig feysydd. Ond wrth i ganlyniadau cadarnhaol gwaith y consortiwm gael eu gwireddu, estynnwyd y cylch gorchwyl a bellach mae amrywiaeth o grwpiau’n cydweithio dan ymbarél y consortiwm.

Cylch gorchwyl y Consortiwm yw cydweithio a darparu cefnogaeth gan ddatblygu gwaith llwyddiannus yr awdurdodau unigol a’r gwaith yr ymgymerir ag ef ar y cyd. Mae holl waith y consortiwm yn sicrhau cydraddoldeb ieithyddol ac mae felly’n ddwyieithog. Wrth i’r Consortiwm ddatblygu, mae wedi dod yn glir bod gwahanol fathau o weithio ar y cyd.

Cydnabyddir manteision gwaith consortiwm gan bob awdurdod o fewn y consortiwm. Mae’r holl awdurdodau’n ymrwymedig i fodolaeth a datblygiad parhaus gwaith consortiwm. Fe all fod yn garreg gamu tuag at roi’r Ddeddf Plant ar waith. Bydd datblygiad pellach gwaith Consortiwm hefyd yn gallu cyflawni effeithlonrwydd o fewn pob awdurdod o bosib.

3.   Canlyniadau’r Prosiect
Bydd tair elfen i ganlyniad y prosiect:- 

· Cynllun gweithredu sy’n gosod maes gwaith ar gontinwwm gwaith consortiwm 

· Datblygu strwythur y consortiwm 

· Datblygu cynllun gweithredu 

Y bwriad yw y bydd pob un o’r canlyniadau’n sail i gyfnod nesaf datblygiad y Consortiwm, a byddant yn darparu enghreifftiau o arfer da i’w lledaenu gan Lywodraeth Cynulliad Cymru i feysydd eraill gwasanaeth cyhoeddus. Bydd canlyniad y prosiect yn sefydlu gwasanaeth sy’n cyflawni:-
· Gwell safonau
· Dwyieithrwydd
· Effeithlonrwydd
· Arloesi
· Partneriaeth
· Gwelliannau Ansawdd Parhaus 
Y Cynllun Gweithredu
Gosodir meysydd gwaith neu swyddogaethau cytunedig y gwasanaethau Addysg ar Gontinwwm Gweithgarwch y Consortiwm.





Strwythur y Consortiwm
Bydd y strwythur yn cynnwys
· Strwythur llywodraethu
· Strwythur rheoli a threfniadaethol
· Manteision i ysgolion yn y chwe awdurdod
· Strwythur a phroses sicrhau ansawdd
Y Cynllun Rhoi ar Waith 
Bydd y Cynllun Rhoi ar Waith yn amlinellu sut y bydd Strwythur y Consortiwm yn cael ei roi ar waith a bydd yn cynnwys
· Dull lledaenu
· Strategaeth rhoi ar waith
4. Yr Ymagwedd
Bydd ymagwedd y prosiect yn seiliedig ar y strategaethau presennol llwyddiannus ac effeithiol a ddefnyddiwyd wrth ddatblygu’r Consortiwm.

Bydd yr egwyddorion canlynol wrth wraidd yr ymagwedd  

· partneriaeth a chyfranogiad trwy ymgynghori â’r holl fuddiolwyr
· prosesau agored ac eglur
· parch a chydweithio proffesiynol
· cydraddoldeb ieithyddol
· cydnabod a chynnwys gwybodaeth arbenigol o fewn y consortiwm
· cynnwys ymgynghorwyr allanol i ddarparu cefnogaeth wrthrychol a her
Bydd tîm y prosiect yn cael ei sefydlu a’i dasg fydd cyflwyno’r canlyniadau penodedig. Bydd y tîm yn cynnwys unigolion a fydd yn gallu cynrychioli safbwynt y buddiolwyr yn ogystal â meddu ar yr arbenigedd sy’n ofynnol i gyflwyno’r canlyniadau. 

Bydd tîm y prosiect yn atebol i Dîm Rheolaeth Strategol y Consortiwm ac yn ymgynghori â Grwpiau Gweithredol presennol y Consortiwm a’r buddiolwyr.

Rolau a Chyfrifoldebau
Y Grŵp Rheolaeth Strategol
Bydd y Grŵp Rheolaeth Strategol yn
· Monitro canlyniadau ac amserlen y prosiect
· Derbyn cynigion
· Cyflwyno argymhellion i’r grŵp cyfarwyddwyr ynghylch amlinellu swyddogaethau ar y continwwm

· Gwneud penderfyniadau ar drefniadaeth pob swyddogaeth a’r strwythur cyffredinol i’w hargymell i’r Cyfarwyddwyr 

· Sefydlu strwythur llywodraethu’r consortiwm
· Sicrhau mynediad i bersonél priodol
Tîm y Prosiect
Bydd tîm y prosiect yn:-

· Ymgynghori â grwpiau gweithredol presennol y Consortiwm a’r grŵp Strategol ac yn derbyn cyngor oddi wrthynt 

· Mewn cydweithrediad â grwpiau’r consortiwm, nodi a diffinio swyddogaethau gwaith awdurdodau a fydd yn cael ei gynnwys yn y Cynllun Gweithredu
· Darparu dewisiadau ar gyfer safle pob swyddogaeth ar gontinwwm y Consortiwm
· Cynnal cyfathrebu effeithiol â’r grwpiau gweithredol a phob awdurdod
Grwpiau Gweithredol 

Bydd y grwpiau gweithredol yn 

· Darparu eu safbwynt ar swyddogaethau eu grŵp a mapio’r swyddogaeth ar y continwwm
· Darparu gwybodaeth graidd am eu harbenigedd ac amrywiaeth eu swyddogaethau
· Cwrdd â thîm y prosiect
· Ystyried datblygiad swyddogaethau’r grŵp yn y dyfodol fel rhan o waith y consortiwm
· Parhau â datblygiadau a gynlluniwyd
5. Casgliad
Nod y prosiect hwn yw ceisio datblygu model ar gyfer gwaith Consortiwm ym maes addysg a dysgu gydol oes a fydd yn addas i’r diben ac sy’n manteisio i’r eithaf ar weithio ar y cyd ar yr un pryd â pharchu ethos pob awdurdod. Disgwylir y bydd y model yn gymysgedd o gyflwyno ar lefel leol a chonsortiwm. Ar gyfer pob maes gwaith byddwn yn ystyried cydweithio ar gontinwwm sy’n amrywio o rwydweithio syml i integreiddio llawn. 

Mae gwybodaeth bellach ar gael oddi wrth Pauline Lewis, Cydlynydd y Consortiwm,  

e-bost    pauline.lewis@swamwac.org 

Canlyniadau cadarnhaol ar gyfer plant a phobl ifanc

